
១	 អត្ថបទសង្ខេបគោលនយោបាយនេះ ផ្អែក​លើ​ឯកសារ​ពិគ្រោះ​យោបល់​មួយ​របស់​វិទ្យាស្ថាន​បណ្តុះ​បណ្តាល​ និង ​ស្រាវ​ជ្រាវ​ដើម្បី​អភិវឌ្ឍន៍​កម្ពុជា (CDRI) 
ក្រោម​​ប្រធាន​បទ​  "ការ​ប្រើ​ប្រាស់​ចំណេះ​ដឹង​ជលសាស្ត្រ​នៃ​​អាង​​ស្ទឹង​​  និង​ការ​​ចូល​​រូម​​របស់​​សហគមន៍​  ដើម្បី​​កែ​​លំអ​​ការ​​ធ្វើ​សេច​ក្តី​សម្រេច​​ចិត្ត​ស្តីពី​ 
ការ​បែង​ចែក​ទឹក​សម្រាប់​ស្រោច​ស្រព​" ដោយ​អ្នក​និពន្ធ​  ចែម​  ផល្លា​  និង​  សុមេធ​ ប ៉ារ៉ាឌី​  ។​  ឯក​សារ​ពិគ្រោះ​យោបល់​នេះ​  បង្ហាញ​ពី​លទ្ធផល​នៃ​ 
ការ​សិក្សា​ស្រាវ​ជ្រាវ​ផ្នែក​សមាសភាគ​ធារាសាស្រ្ត​រូបវ័ន្ត​  នៃ​កម្ម​វិធី​អភិវឌ្ឍន៍​សមត្ថភាព​ស្រាវ​ជ្រាវ​គ្រប់​គ្រង​ធន​ធាន​ទឹក​  ដែល​ជាកម្មវិធី​ស្រាវ​ជ្រាវ​មាន 
​រយៈ​ពេល​ ៥​ឆ្នាំ ទទួល​ហិរញ្ញប្បទាន​ពី​ទី​ភ្នាក់ងារ​​អភិវឌ្ឍន៍​អន្តរជាតិ​របស់​ប្រទេស​អូស្រ្តាលី​ (AusAID) ​ដើម្បី​ជួយ​​កែលំអ​​ការ​ប្រើប្រាស់​ និង​អភិបាលកិច្ច​
ធន​ធាន​ទឹក​ សំដៅ​លើក​កម្ពស់​ផលិតភាព​កសិកម្ម​ និង​ការប្រើ​ប្រាស់​ធន​ធាន​ធម្មជាតិ​​​​ប្រកប​ដោយ​និរន្តរភាពនៅ​កម្ពុជា ។

២	 មកពីកម្មវិធីធនធានធម្មជាតិ និងបរិស្ថាន នៃវិទ្យាស្ថានបណ្តុះបណ្តាល និង​ ស្រាវ​ជ្រាវ​ដើម្បី​អភិវឌ្ឍន៍​កម្ពុជា (CDRI) ។
៣	 មកពីដេប៉ាតឺម៉ង់ទេពកោសល្យជនបទ នៃវិទ្យាស្ថានបច្ចេកវិទ្យាកម្ពុជា ។
៤	 មកពីមជ្ឈមណ្ឌលស្រាវជ្រាវមេគង្គអូស្ត្រាលី ផ្នែកភូគពសាស្ត្រ នៃសាកលវិទ្យាល័យស៊ីដនី ។

ខ្លឹមសារសំខាន់ៗ

• 	 ទឹក​ជា​ធន​ធានមួយដ៏​សំបូរ​នៅប្រទេស​កម្ពុជា​ ប៉ុន្តែ​​
កសិករ​នៅ​តែ​​ជួប​ប្រទះ កង្វះ​ខាត​​ទឹក​ស្រោចស្រព​ស្រូវ​
នៅ​រដូវ​ប្រាំងដោយ​សារ៖
-	 ក្នុង​ប្រព័ន្ធ​ធារាសាស្រ្ត​ នៅខ្វះហេដ្ឋា​រចនា​សម្ព័ន្ធ​

រូបវ័ន្ត សម្រាប់​​រក្សា​ទឹក​ទុក​ស្រោច​ស្រព​ ។
-	 អ្នក​គ្រប់​គ្រងនៅ​ខ្វះ​ទិន្នន័យ​ និងចំណេះ​ដឹងផ្នែក​​

ជលសាស្រ្ត​នៃ​អាង​ស្ទឹង សំរាប់​ធ្វើផែនការ​ដាំដុះ​ 
និង​ការ​បែង​ចែក​ទឹក ។

-	 សមាជិក​ សហគមន៍​កសិករប្រើ​ប្រាស់​ទឹក​
(សកបទ)​ និង​មន្ត្រី​មន្ទីរ​ធន​ធាន​ទឹក​ និង​ឧតុនិយម​​
នៅ​ខ្វះ​​​យន្តការ​​​ សម្រាប់​​ជួយសម្រប​សម្រួល​កិច្ច​
សហការរវាងសហគមន៍​នៅខ្សែ​ទឹក​ខាង​​លើ​​ និង​
ខ្សែ​ទឹកខាង​​ក្រោម​ ដើម្បី​បែង​ចែក​ទឹក​ស្រោច​ស្រព​
ឲ្យ​​ទាន់​ពេល​​តាម​តម្រូវការ​ និង​មានសមធម៌ ។

• 	 សមាជិក​​ សកបទ​ និង​មន្ត្រី​ជំនាញ​​នៃ​​មន្ទីរ​​ធន​​ធាន​​ទឹក​
និងឧតុនិយម​ ដើរ​​​តួ​​នា​ទី​​យ៉ាង​​​សំ​ខាន់​ ក្នុង​​ការ​​​គ្រប់​​គ្រង​
​ប្រព័ន្ធ​​ធារាសាស្រ្ត​នៅថ្នាក់មូលដ្ឋាន​ ប៉ុន្តែ​ពួក​​គេ​ផ្តោត​
​​ខ្លាំង​ តែ​នៅ​​ក្នុង​​ប្រព័ន្ធ​ធារាសាស្រ្ត​​រៀងៗ​​​​ខ្លួន ដោយ​​ខ្វះ​​​​
យន្តការ​​​​គ្រប់​គ្រង​​រួម​គ្នា ក្នុង​កម្រិត​​អាង​​ស្ទឹង​​ទាំង​​មូល​​ ។ 

• 	 នាពេល​បច្ចុប្បន្ន កសិករទទួលបានការបែងចែកទឹក​
ស្រោចស្រព ក្នុងបរិមាណ​ខុស​ៗ ​គ្នា​ អាស្រ័យ​ដោយ​​ទី​
តាំង​ភូមិសាស្រ្ត​នៃអាង​ស្ទឹង​ និងសណ្ឋាន​​ដី​ នៃ​ប្រព័ន្ធ​
ធារាសាស្រ្ត​នីមួយៗ​ ដែល​​បណ្តាល​ឲ្យ​មាន​ការ​ប្រជែង​
គ្នា​ យក​ទឹក​ស្រោចស្រព ហើយជួន​កាលបាន​​បង្ក​ជា​​
ជម្លោះ រវាង​អ្នក​ខ្សែ​ទឹកផ្នែក​ខាង​​លើ​ និងអ្នក​ខ្សែ​ទឹក​
ផ្នែក​ខាង​​ក្រោម​ទៀតផង ។

• 	 ដើម្បីឲ្យ​ការ​បែង​ចែក​ទឹក​ស្រោចស្រព​ បាន​ប្រសើរ​ជាង​​
មុន គេ​ត្រូវ​​​បង្កើត​យន្ត​ការ​គ្រប់​គ្រង​រួម​គ្នា​ រវាងអ្នក​ខ្សែ​​
ទឹក​ផ្នែក​ខាង​លើ​ និងអ្នក​ខ្សែ​ទឹក​ផ្នែក​ខាង​​ក្រោម ហើយ​
ការ​សម្រេច​ចិត្ត​​បែង​​ចែក​​ទឹក ត្រូវ​មានការ​ចូល​រួម​ពី​ភាគី​
ពាក់​ព័ន្ធ​ និងអនុឡោម​តាម​ព័ត៌មាន​ជលសាស្រ្ត​​នៃ​អាង​
ស្ទឹង​ច្បាស់​លាស់​ ។ 

•	 ​​សមត្ថភាព​​គ្រប់​គ្រង​ធន​ធាន​ទឹក​ ​និងការតភ្ជាប់​ទំនាក់​​
ទំនង​ រវាង​អ្នក​ខ្សែ​ទឹកផ្នែក​ខាង​​លើ​ និងអ្នក​ខ្សែ​ទឹក​
ផ្នែក​ខាង​​ក្រោម ក៏ត្រូវ​ពង្រឹងថែមទៀត ជាពិសេស​
សមត្ថភាព​របស់​សមាជិក សកបទ និង​មន្ត្រី​មន្ទីរ​​​​
ធន​​ធាន​​ទឹក​ និងឧតុនិយមខេត្ត​​ ក្នុង​ការ​គ្រប់​គ្រង​​ប្រព័ន្ធ​
ធារាសាស្រ្ត​ ក្នុង​បរិបទ​នៃ​ការ​គ្រប់​គ្រង​អាង​ស្ទឹង​ឲ្យ​មាន​​
ប្រសិទ្ធភាពខ្ពស់​ ។

ប្រើ​ប្រាស់​ចំណេះ​ដឹង​ជលសាស្រ្ត​នៃ​អាង​ស្ទឹង​ 

ដើម្បី​ពង្រឹង​ការ​គ្រប់​គ្រង​ប្រព័ន្ធ​ធារាសាស្រ្ត​១

ដោយ ចែម ផល្លា២ សុមេធ​ ប៉ារ៉ាឌី​៣ Philip Hirsch៤ និង Jessie Connell២

•	 ​ទិន្នន័យ​ជលសាស្ត្រ​​​ មាន​គុណភាព​ខ្ពស់​ ត្រូវកសាង​
ឡើង ដើម្បី​ជួយ​គំា​ទ្រ​ដល់​ការ​សម្រេច​ចិត្ត​លើ​ការ​បែង​ចែក​​​
ទឹក​រវាង​ប្រព័ន្ធ​ធារាសាស្រ្ត​មួយ​ទៅ​ប្រព័ន្ធមួយ​ទៀត​ ។

•	 ​អភបិាលកចិ្ច​ល្អ​ ត្រូវពង្រឹងឡើងដើមប្​ីបង្កើនប្រសិទ្ធភាព​
​ប្រើ​ប្រាស់​​ ព័ត៌មាន​ជលសាស្រ្ត និងយន្ត​ការ​​សម្រាប់​​
ធ្វើ​ផែន​ការ​​​​គ្រប់​​គ្រង ការចរចា​ និងការបែង​ចែក​ទឹក​ក្នុង​
កម្រិត​អាងស្ទឹង​ទាំង​មូល ។

• 	 ការ​គ្រប់​គ្រង​អាង​ស្ទឹង​ចំរុះ​ ដោយ​មាន​ការ​ចូល​រួម​
(participatory integrated catchment 
management) ជា​វិធីសាស្ត្រ​ពហុ​ជំនាញ​មួយ​ដ៏​ល្អ​
ដែល​ប្រទេស​ជាច្រើន​បាននិង​កំពុង​អនុវត្ត រាប់​ទាំង​​
ប្រទេស​អូស្ត្រាលី​ផងដែរ ។

• 	 វិធី​សាស្រ្ត​នេះ ​អាច​អនុវត្ត​បាន​នៅក្នុង​បរិបទ​នៃ​ប្រទេស​​
កម្ពុជា​ ​ដោ​យ​ត្រូវ​បង្កើត​គណៈកម្មាធិការ​គ្រប់គ្រង​​
អាង​ស្ទឹង​រួម​មួយ​នៅ​ថ្នាក់ខេត្ត ។ គណៈកម្មាធិការ​នេះ​
ត្រូវការចំណេះដឹង ដែល​បាន​មកពីការសិក្សាស្រាវជ្រាវ 
និងជំនាញការបច្ចេកទេស​មក​ពី​ ក្រសួងធនធានទឹក​
និងឧតុនិយម​ មន្ទីរធនធានទឹក និងឧតុនិយម​ខេត្ត​
ដោយ​រួម​សហការ​ជា​មួយ ​ស្ថាប័ន​ស្រាវ​ជ្រាវ​ មន្ទីរ​​​
ពាក់​ព័ន្ធ​នៅ​​ជុំ​វិញ​ខេត្ត​ អាជ្ញាធរ​មូលដ្ឋាន​ ដូចជា​ស្រុក 
ឃុំ និង សកបទ ។

• 	 ការ​សិក្សា​ស្រាវ​ជ្រាវ​បន្ថែម​ទៀត​ គួរ​ត្រូវធ្វើឡើង ដើម្បី​
ចង​ក្រង​វិធីសាស្រ្ត​ល្អៗ​ ដែល​​អាចមាន​ប្រយោជន៍​
សម្រាប់ការ​ដោះ​ស្រាយ​​បញ្ហា​ស្រដៀង​គ្នានេះ​ នៅ​ក្នុង​
អាង​ស្ទឹង​ផ្សេង​ទៀតក្នុង​ប្រទេស​កម្ពុជា​ ។

បញ្ហាចោទ

ស្រូវអង្ករ គឺជា​ស្បៀងអាហារ​មូលដ្ឋានដ៏​សំខាន់​​សម្រាប់​​
ប្រ​ជា​ជន​កម្ពុជា​ ។ ​ទាំងនៅកម្ពុជា​ និងអន្តរ​ជាតិ​ គេបាន​
​កំណត់​ថា​ ការ​បង្កើន​ផលិត​កម្ម​ស្រូវ​ គឺជា​មធ្យោបាយ​
យ៉ាង​រហ័ស​មួយ ដើម្បីកាត់​បន្ថយ​​ភាព​ក្រីក្រ​ និងបង្កើន​​
សន្តិសុខ​ស្បៀង ។ ​ទោះ​បីជាប្រទេស​កម្ពុជា​​សំបូរ​​ទឹក​
​ក្តី​ ក៏​កសិករ​ជា​ច្រើន​នៅ​តែ​ខ្វះខាត​ទឹក​សម្រាប់​​​ស្រោច​ស្រព​
ស្រូវប្រាំង​នៅ​ឡើយ​ ។ ការ​ផ្លាស់​ប្តូរ​ពី​កសិកម្ម​ពឹង​លើ​​
ទឹក​ភ្លៀង​ ទៅ​ជា​​កសិកម្ម​​ប្រើ​ប្រព័ន្ធ​ធារាសាស្រ្ត​ គួប​ផ្សំ​នឹង​
កំណើន​ប្រជាជន​ បាន​ធ្វើ​ឲ្យ​តម្រូវ​ការ​ទឹក​ស្រោច​ស្រព កើន​​
ឡើង​​ខ្ពស់​ ។

	 ការ​អភិវឌ្ឍ​ប្រព័ន្ធ​ធារាសាស្រ្ត​នៅ​កម្ពុជា​ បាន​ធ្វើ​​
ឡើង​​ក្នុង​​ស្ថាន​​ភាព​ដែលមាន ​ការ​សម្រេច​ចិត្ត​តាមផ្នែក ​

ហើយនិងកង្វះ​ព័ត៌មាន​​ជល​​សាស្រ្ត និងការ​ចូល​រួម​របស់​​​
អ្នក​ពាក់​ព័ន្ធ​ ។ ​បញ្ហា​ជា​ច្រើន បានផុស​ចេញ​ពី​ការ​​អភិវឌ្ឍ​​
បែប​​នេះ ​ដូច​ជា​ ដំណើរ​​ការ​ប្រព័ន្ធ​ធារាសាស្រ្ត​មិន​បាន​ល្អ​​
ការ​ទទួល​ខុសត្រូវ​មិន​ច្បាស់​លាស់​​ អត្ថប្រយោជន៍​ទទួល​ពី​​
ប្រព័ន្ធ​ធារាសាស្រ្ត​ បានទាប​ជាង​ការ​គ្រោង​ទុក​ និង​ទំ​នាស់​​
ក្នុង​ការ​ប្រើ​ប្រាស់​ទឹកជា​ដើម ។ ការ​អភិឌ្ឍ​ប្រព័ន្ធ​
ធារាសាស្ត្រ​ ទាមទារ​​ឲ្យមានការប្រើ​​វិធីសាស្ត្រ​​ចំរុះ និង​ការ​
ចូល​រួម​ប្រសើរ​ជាង​មុន​ ។

	 ការ​គ្រប់​គ្រង​អាង​ស្ទឹង​ចំរុះ​ ដោយ​មាន​ការ​ចូល​រួម​
ត្រូវ​​បាន​គេប្រើ​ប្រាស់​​​​ក្នុង​ប្រ​ទេស​ជា​ច្រើន រាប់​ទាំង​ប្រទេស​
​​អូស្ត្រាលី​ផងដែរ ។ ការ​គ្រប់​គ្រង​បែប​នេះ​ តម្រូវ​ឲ្យ​អ្នក​
ពាក់​ព័ន្ធ​ទាំង​ឡាយ ចូល​រួម​បង្កើត​​យន្ត​ការ​សម្រាប់​
គ្រប់​គ្រងអាង​ស្ទឹង​យ៉ាង​សកម្ម​ ។ អ្នក​ពាក់ព័ន្ធ​នានា​នៅ​​
កម្ពុជា​​ មានដូច​ជា​ សកបទ ក្រុម​ប្រឹក្សា​ឃុំ​ ​សង្កាត់​ អាជ្ញាធរ​
​ស្រុក​ ខេត្ត មន្ទីរ​ជំនាញ​ជុំវិញ​ខេត្ត​ និង​ក្រ​សួង​ពាក់​ព័ន្ធ​​
ដទៃទៀត ។

ករណីសិក្សា

អត្ថបទ​សង្ខេប​គោល​នយោបាយ​នេះ ​បង្ហាញ​ពី​លទ្ធផល​​
សំខាន់​ៗ ​​ នៃ​​ករណីសិក្សា​ដែល​បាន​ធ្វើ​ឡើង​នៅ​ក្នងុ​​
អាង​ស្ទងឹ​​ជ្រៃ​បាក់​ ​ខេត្ត​កំពង់​ឆ្នាងំ ក្នងុ​គោល​បំណង​
ស្វែង​យល់​ពី​ ទំនាក់ទំនង​នៃ​ការ​ប្រើ​ប្រាស់​ទឹក​​ គោល​
​នយោបាយ​ ប្រព័ន្ធ​ធារាសាស្ត្រ​រូបវ័ន្ត​ និងក្រប​ខ័ណ្ឌ​ស្ថាប័ន​ 
ដែល​ទ្រ​ទ្រង់​ការ​គ្រប់​គ្រង​អាង​ស្ទឹង​ ក្នុង​បរិបទ​នៃ​ការ​
អភិវឌ្ឍប្រព័ន្ធ​​ធារាសាស្ត្រ​ ។

អាងស្ទឹងជ្រៃបាក់
អាង​ស្ទឹង​ជ្រៃ​បាក់​ ជា​អាង​រង​មួយ​នៃ​អាង​​បឹង​ទន្លេ​សាប ។​
ទឹក​ស្ទឹង​ជ្រៃ​បាក់​ ហូរ​ចូល​ទៅ​ក្នុង​ទន្លេ​សាប​ ។ នៅតំបន់​
នោះ គេបានស្តារ ជួសជុល​​ប្រព័ន្ធ​ធារាសាស្រ្ត​ ៤កន្លែង​
ក្នុង​​ចន្លោះពីឆ្នាំ​១៩៨៩​ ដល់​ ​២០០៥​ ។ ប្រព័ន្ធ​ធារាសាស្ត្រ 
៣កន្លែង​គឺ ប៉ក់​ប៉ែន​ ស្វាយ​​ចេក ​និង​តាំង​ក្រសាំង​ (រាប់​ពី​​
ខ្សែ​ទឹកខាង​​លើ​ មក​ខ្សែ​ទឹកខាង​​ក្រោម​) ត្រូវ​បានស្តារ​
ឡើងវិញ ​​ដើម្បី​ផ្តល់​​ទឹក​ស្រោច​ស្រព​បន្ថែម​ ដល់​ស្រូវ​
​វស្សា​ ។ ​រីឯប្រព័ន្ធ​ធារាសាស្រ្តត្រពាំងត្របែក ​ដែល​ស្ថិត​
​នៅ​ខ្សែ​ទឹកខាង​​ក្រោម​គេ​បង្អស់​ ត្រូវ​បាន​កសាងឡើង​
ដើម្បី​ផ្តល់​ទឹក​ស្រោច​ស្រពស្រូវ​ប្រាំង​ ។ ក្នុង​​ចំណោម​​
ប្រព័ន្ធធារាសាស្រ្ត​ទាំង​ ៤កន្លែងនេះ មាន​តែ​​ប្រព័ន្ធ​​
តាំងក្រសាំងមួយប៉ុណ្ណោះ​ ដែល​មាន​អាង​ស្តុក​ទឹក​ ក្រៅ​ពី​​

នោះ​​ សុទ្ធ​​តែ​ជា​ប្រ​ភេទ​សំណង់​ស្ទាក់​ទឹក​ ដែល​មាន​​
សមត្ថភាព​ស្តុក​ទឹក​តិច​ ​។ ​​កំណើនសកម្មភាព​ធ្វើ​ស្រែ​​
ពីរ​ដង​ក្នុង​មួយ​ឆ្នាំ ​(ធ្វើ​ស្រែប្រាំង​ផង​ និង​វស្សា​ផង​) ក្នុង​
​ប្រព័ន្ធ​ធារាសាស្ត្រ​នៅ​ខ្សែ​ទឹកខាង​​លើ​ បានធ្វើឲ្យ​បរិមាណ​​
ទឹក​ក្នុង​ស្ទឹង​ ថយច​ុះ​ក្នុង​រដូវ​ប្រាំង​ ។ ស ្ថានភាព​នេះ​បាន​​​
ប៉ះ​ពាល់​ខ្លាំង​ដល់​ប្រព័ន្ធ​ធារាសាស្រ្ត​ត្រពាំង​ត្របែក​ ដែល​
​ស្ថិត​នៅ​ខ្សែ​ទឹក​ក្រោម​គេបង្អស់​ ព្រោះកសិករ​ធ្វើ​ស្រែ​ប្រាំង​
​នៅទីនោះ ត្រូវ​ពឹង​ផ្អែក​ទាំង​ស្រុង​លើ​បរិមាណ​ទឹក​ក្នុងស្ទឹង​
ដែល​ហូរ​មក​ពី​ខ្សែ​ទឹកខាង​លើ​ ។
	 កាល​ពី​ប្រាំ​ឆ្នាំ​មុន​ មាន​ការ​យល់​ដឹង​តិច​តួចណាស់​​ 
ស្តីពី​ធារាសាស្រ្ត​រូបវ័ន្ត​​នៅ​អាង​ស្ទឹង​នេះ​ ។ ​​នាបច្ចុប្បន្ន​​
តាម​រយៈ​ កម្មវិធី​អភិវឌ្ឍន៍​សមត្ថភាព​​ស្រាវ​​ជ្រាវ​​ និង​
គ្រប់​គ្រង​ធន​ធាន​ទឹក​ គេ​បាន​បង្កើត​​បណ្តាញ​ប្រមូល​​
ទិន្នន័យ​ ឧតុនិយម​ និង​ជលសាស្រ្ត​របស់​​​អាង​ស្ទឹង ដែល​​
មាន​ទាំង​ស្ថានីយ៍​ឧតុនិយម​ និង​ជល​សាស្ត្រ​ផង ។  បណ្តាញ​​
នេះ​ ​កំពុង​ផ្តល់​ទិន្នន័យ​​ដ៏​មាន​សារៈ​សំខាន់​សម្រាប់​ជួយ​
​ទ្រ​ទ្រង់​​ការ​ធ្វើ​ផែន​ការ​ និងការ​គ្រប់​គ្រង​អាង​ស្ទឹង ។
​
លទ្ធផលស្រាវជ្រាវសំខាន់ៗ

ការគ្រប់គ្រងអាងស្ទឹងដែលមានលក្ខណៈតាមផ្នែក
ដោយខ្វះកិច្ច​សហការគ្នាល្អ​ ក្នុងការ​គ្រប់​គ្រង​អាង​ស្ទឹង ​
រវាង​អ្នក​ប្រើប្រាស់​ទឹក​នៅ​ខ្សែ​ទឹក​ខាង​លើ​​ និង​ខ្សែ​ទឹក​ខាង​
​ក្រោម ការ​គ្រប់​គ្រង​ទឹកកន្លងមក របស់​ សកបទ ​ផ្តោត​លើ​​
តែ​​ប្រព័ន្ធ​ធារាសាស្ត្រ​នីមួយៗ​រៀង​ខ្លួន ។ ក្រ​សួង​ធន​ធាន​
​ទឹក​ និងឧតុ​និយម​ ជា​ស្ថាប័​នាំ​មុខ​គេ​ ក្នុង​ការ​គ្រប់​គ្រង​​
​អាង​ស្ទឹង​ ។ សកបទ តទៅមុខ​គេ​រំពឹង​ថា​ នឹងមាន​តួនាទី​​​
សំខាន់​ ក្នុង​ការ​គ្រប់គ្រង​ប្រព័ន្ធ​ធារាសាស្ត្រ​មូលដ្ឋានដូចជា​​
ដំណើរ​ការនិង​ការ​ថែទាំ​ ការ​ផ្តល់​សេវា​ស្រោច​ស្រព​ដល​់

​ប្រជាកសិករ​ ការ​សម្រេចចិត្ត​ក្នុង​ការ​បែង​ចែក​ទឹក​ និង​
កិច្ច​សហការ​ជាមួយ​អ្នក​​ពាក់ព័ន្ធ​​ដទៃ​ទៀត​​ជា​ដើម ។ មន្ត្រី​​
ជំនាញ​របស់ម​ន្ទីរ​​ធន​ធាន​​ទឹក​ និងឧតុ​និយម​ ជា​អ្នក​ផ្តល់​​
ជំនួយ​ទ្រទ្រង់​ផ្នែក​គ្រប់គ្រង​ និងបច្ចេកទេស​ធារាសាស្រ្ត​​
ដល់ សកបទ ។ ក្នុង​ការ​អនុវត្ត​ជាក់ស្តែង សមាជិក​របស​់
សកបទ និងមន្ត្រី​ជំនាញ​របស់​មន្ទីរធនធានទឹក និង​​
ឧតុនិយម បាន​​​ព្យាយាម​គ្រប់យ៉ាង ​ដើម្បី​ពង្រឹង​ការ​​
គ្រប់គ្រង ប៉ុន្តែ​​ពួក​គេ​បាន​ជួបការ​លំបាក​ស្មុគស្មាញ​ជា​
ច្រើន​ ។ សកបទ​ ពុំ​មាន​លទ្ធភាព​ និងយន្តការ​គ្រប់​គ្រាន់​​
សម្រាប់​​ធ្វើកា​រឆ្លង​ពី​ប្រព័ន្ធ​ធារាសាស្រ្ត​ នៅ​ខ្សែ​ទឹកខាង​
​​ក្រោម ទៅ​ប្រព័ន្ធ​ធារាសាស្រ្ត​នៅ​ខ្សែ​ទឹក​ខាង​លើ ​ដើម្បី​​
សម្រេច​បាននូវ​​ ការ​គ្រប់គ្រងប្រព័ន្ធ​ធារាសាស្ត្រ​តាម​បែប​
​បើក​ទូលាយ​ ក្នុង​បរិបទនៃ​អាង​ស្ទឹង​នោះទេ ។ ​ការ​បែង​​ចែក​
​ទឹក​​មិន​ស្មើភាពគ្នា គឺ​ជា​​ប្រភព​នៃ​ជម្លោះ ជា​ពិសេសរវាង​
​អ្នក​ប្រើប្រាស់​ទឹក​ នៅ​ខ្សែ​ទឹកខាង​​លើ​ និងនៅ​ខ្សែ​ទឹក​
ខាង​​ក្រោម​ ។

	 មន្ទីរ​ធន​ធាន​ទឹក​ និង​ឧតុនិយម​ បាន​ព្យាយាម​
​ដោះ​ស្រាយ​ទំនាស់​នានា​ ដោយ​បាន​ពិនិត្យ​មើល​បរិមាណ​
ទឹក​ដែល​មាន​ ធៀប​នឹង​តម្រូវ​ការ​ជាក់​ស្តែង​ក្នុង​ប្រព័ន្ធ​​​
នីមួយ​ៗ  ដើម្បី​កែ​សម្រួល​ការ​បែង​ចែក​ទឹក​ឲ្យបាន​ប្រសើរ​
​ឡើង​ ។ ប៉ុន្តែដោយសារខ្វះ​​ជំនួយ​ខាង​បច្ចេកទេស​ និង​​
ហិរញ្ញវត្ថុ​ និងខ្វះ​ហេដ្ឋា​រចនាសម្ព័ន្ធ​រូបវ័ន្ត​ផងនោះ ​មន្ទីរ​
​ជំនាញ​មិនអាច​មាន​លទ្ធភាព​ពេញ​លេញ​ ដើម្បី​ជួយ​
ដល់​​ សកបទ ឲ្យបាន​ទាន់​ពេល​វេលា​ និងមាន​ប្រសិទ្ធភាព​
ឡើយ ហើយកសិករ​ជា​ច្រើន​ ក៏នៅ​មិន​ទាន់​បាន​ទឹក​
ស្រោច​ស្រព​គ្រប់​គ្រាន់​តាមតម្រូវការដែរ ។ ដូច្នេះ​ហើយ 
ការ​គ្រប់គ្រង​មិន​បាន​ល្អ​ នាំ​ឲ្យ​ផល​ប្រយោជន៍​សេដ្ឋកិច្ច​
នៃ​ប្រព័ន្ធ​ធារាសាស្ត្រ​ ថយ​ចុះ​មួយកំរិត និងជំរុញឲ្យ​មាន​
ជម្លោះ​រវាង​​អ្នក​ប្រើ​ប្រាស់​ទឹកថែមទៀតផង ។ 

តម្រូវការព័ត៌មានជលសាស្ត្រប្រសើរជាងមុន
មន្ត្រី​របស់​មន្ទីរធន​ធាន​ទឹក និងឧតុនិយម​ ​​ដែលទទួល​​
ខុសត្រូវក្នុង​ការ​​គ្រប់គ្រង​ធនធាន​ទឹក​ នៅ​ខ្វះ​ជំនាញ និង​
ព័ត៌មាន​ជលសាស្រ្ត​ចាំ​បាច់​ ជា​ពិសេសព័ត៌មាន​ ស្តីពី​ការ​​
ប្រែប្រួល​ធារ​ទឹក​តាម​រដូវ​កាល​ក្នុង​អាងស្ទឹង ដើម្បី​​អាច​
សម្រេច​ចិត្ត​បែង​ចែក​ទឹក​​ដោយ​មានសមធម៌​ ។ ចំណេះ​ដឹង​​
ជលសាស្ត្រ​ដែល​ទទួល​បាន​ពី​ការ​សិក្សា​នេះ​ មានដូចជា ​
ទិន្នន័យឧតុនិយម និងកំពស់ទឹកស្ទឹងដែលបានកត់ត្រា 
មាន​សារៈ​សំខាន់​ណាស់​ សម្រាប់​ការ​គ្រប់​គ្រង​ទឹក​​ឲ្យមាន​​

​រូបទី ១ អាងស្ទឹងជ្រៃបាក់

ប្រសិទ្ធភាព​ និងនិរន្តរភាព​ ។ ចលនា​ទឹក​ក្នុង​អាង​ស្ទឹង​ 
បង្កើតបានជា​ទំនាក់​ទំនងដ៏​​ស្មុគស្មាញ ពី​សហគមន៍​មួយ​​
ទៅ​សហគមន៍​មួយ​ទៀត​ (Knox et al. 2001) ។ ​ការ​
ប្រែប្រួលតូច​​មួយ ​នៅ​ក្នុងតំបន់​ខ្សែ​ទឹកផ្នែក​ខាង​​លើ​នៃ​​
អាង​ស្ទឹង អាច​មាន​ផល​ប៉ះ​ពាល់​ធំដំុ​ដល់​ធារ​ទឹក​ស្ទឹង​ ដែល​​
ទី​បំផុតត្រូវ​​ប៉ះ​ពាល់​​ដល់​ អ្នក​ប្រើប្រាស់​ទឹក​នៅ​ខ្សែ​ទឹក​
ខាង​​ក្រោម​ ។ ការ​ស្រោច​ស្រព​​នៅ​ខ្សែទឹកខាងលើ​ បាន​
ប្រើទឹកអស់​យ៉ាង​ច្រើន​ ដែល​​បង្ក​​កង្វះ​ខាត​ទឹក​នៅ​ខ្សែ​ទឹក​
ក្រោម​ ។ ព័ត៌មាន​ជលសាស្ត្រ​​​ទទួល​​បាន​ពីការ​សិក្សា​នេះ 
នឹង​ជួយ​ដល់​ការ​គណនា​សក្តា​នុពល​ និង​តម្រូវ​ការ​​ទឹក​
ស្រោចស្រព​ដែល​កំពុង​តែ​​កើន​ឡើង​នៅ​រដូវ​ប្រាំង ។
	 ស្ទឹង​ជ្រៃបាក់​ មាន​ធារ​ទឹក​សរុប​ប្រចាំឆ្នាំ​ប្រហែល​
២៨៤​លាន​ម៉ែត្រគូប ។ ធារ​ទឹក​អតិបរមា ​ច្រើន​កើត​ឡើង​​​
រវាង​ខែកញ្ញា​ និង​វិច្ឆិកា​ និងមាន​ប្រហែល ៨៩%​ នៃ​ធារ​ទឹក​​
សរុប​​ប្រចាំ​ឆ្នាំ​ ។ ធារ​ទឹក​អប្បបរមា​មាន​ប្រហែល​​
៤​លានម៉ែត្រគូប​ ក្នុង​ខែ​មីនា ។ ធារ​ទឹក​អប្បបរមា​នេះ ​
បាន​ប៉ះ​ពាល់​យ៉ាង​ខ្លាំង​ដល់​ការ​ធ្វើស្រែ​ប្រាំង​​ ក្នុង​ប្រព័ន្ធ​
ធារាសាស្រ្តត្រពាំងត្របែក​ ដែល​នាំ​ឲ្យ​មាន​ការ​ចាប់​
អារម្មណ៍លើ​ការ​បែង​ចែក​ទឹក ​ក្នុង​រដូវ​ប្រាំង​ ​ពិសេស​ក្នុង​
ខែកុម្ភៈ​ និងមីនា ខណៈ​ដែល​ធារ​ទឹក​ក្នុង​ស្ទឹង​មានតិច​​ ។
	 ក្នុង​តំបន់​វាល​ទំនាប​នៃ​បឹង​ទន្លេ​សាប​ គេ​ប៉ាន់​​
ស្មាន​ថា​ ប្រ​ភេទ​ស្រូវ​ ១០៥​ថ្ងៃ​ ត្រូវ​ការ​ទឹក​ស្រោចស្រព​
ប្រហែល​ពី​ ៥៦០​មីលីម៉ែត្រ​ សម្រាប់ស្រែ​ប្រភេទ​ដីឥដ្ឋ​ ដល់​​
៩៩០​​មីលីម៉ែត្រ​ សម្រាប់ប្រភេទ​ដី​ខ្សាច់​ (Someth et al. ​
2007, 2009) ។ ​ការ​សិក្សា​នេះ​សន្និដ្ឋាន​ថា​ បើ​មិន​ទាន់​គិត​​
ពី​ការខាតបង់ផ្សេងៗ អាងស្ទឹងជ្រៃបាក់ មាន​​សក្តា​នុពល​
ទឹក​ប្រហែល ១៩១​លានម៉ែត្រគូប ដែល​អាច​យក​ទៅ​
អភិវឌ្ឍ​ប្រព័ន្ធ​ធារាសាស្រ្ត​ សម្រាប់​ស្រោចស្រព​ស្រូវ​​
វស្សាប្រភេទ ១០៥​ថ្ងៃ បាន​ប្រហែល​​ពី​ ​១៩.០០០​​ហិកតា​ 
ដល់​ ៣៤.០០០​ហិកតា​ ។ 

ការចូលរួមរបស់សហគមន៍ក្នុងការប្រមូលទិន្នន័យ 
និងការប្រើប្រាស់ព័ត៌មាន​ជលសាស្ត្រ
ការ​គ្រប់​គ្រង​អាង​ស្ទឹង ​កំពុងខ្វះ​​អ្នក​ជំនាញជល​សាស្ត្រ​ ។​
​បច្ចុប្បន្ន​ មាន​​ការ​​លំបាក​​កៀង​គរ​សហគមន៍​ ឲ្យ​ចូល​រួម​​
ថវិកា​សម្រាប់ការ​​ស្តា​រ​​ហេដ្ឋារចនា​សម្ព័ន្ធ​រូបវ័​ន្ត និង​
គ្រប់គ្រងប្រព័ន្ធ​ធារាសាស្រ្ត​ ។ កង្វះ​សមត្ថភាព​ដើម្បីសិក្សា​​
ជលសាស្រ្ត​ ​និងគ្រប់​គ្រង​អាង​ស្ទឹង​របស់​ សកបទ និង​មន្ទីរ​​
ធន​ធាន​ទឹក​ និងឧតុនិយម​ នាំ​ឲ្យ​មាន​ចំណុច​ខ្សោយ​ក្នុង​ការ​
សម្រប​សម្រួល និងការបែងចែកទឹកសម្រាប់ស្រោចស្រព 
ក្នុង​កំរិតអាង​ស្ទឹង​ ។

ហេដ្ឋារចនាសម្ព័ន្ធដែលមានស្រាប់ រក្សាទឹក​មិនគ្រប់គ្រាន់ 
សម្រាប់បំរើការស្រោចស្រព 
ហេដ្ឋា​​រចនា​សម្ព័ន្ធ​ធារាសាស្រ្ត​រូបវ័ន្ត ដែល​មាន​ស្រាប់​ ​
មាន​សមត្ថភាព​ស្តុក​ទឹក​ មិន​គ្រប់​គ្រាន់​ទេ​ ។ ការ​វិភាគ​​
ជលសាស្ត្រ​​បង្ហាញ​ថា​ ការ​បង្កើន​សមត្ថភាព​ផ្ទុកទឹក​ អាច​
ជួយ​​ដោះស្រាយ​បញ្ហា​កង្វះ​ទឹក​​បាន​​ច្រើន​ ។ ការ​ផ្តួច​ផ្តើម​
គំនិតមួយចំនួនកន្លងមក ដើម្បីពង្រីក​អាងរក្សាទឹក​ ​បង្កើន​​
សមត្ថភាព​រក្សា​ទឹក​ទុក​ប្រើប្រាស់​​ មិន​បាន​ទទួល​
ជោគ​ជ័យ​ទេ​ ដោយ​សារ​តម្រូវការ​ដី​យ៉ាងធំ​ សម្រាប់​ធ្វើ​​
អាង ហើយ​ដី​ទាំង​នោះ​សព្វ​ថ្ងៃ​មានកសិករ​ជា​ច្រើននាក់​
​កាន់​កាប់ ។ ម្យ៉ាង​ទៀត​ ​សកបទ​ ​មានចំណូលថវិកាតិច​តួច​​
​សម្រាប់តែ​​ដំ​ណើរ​ការ​ផ្នែករដ្ឋបាល​ប៉ុណ្ណោះ​ ហើយ​ សកបទ​
ខ្លះគ្មានចំណូលថវិកា​​សោះ​តែម្តង ។ ដូច្នេះ សកបទ ពុំ​មាន​​
លទ្ធភាព​ពង្រីក​ ហេដ្ឋា​រចនាសម្ព័ន្ធ​ធារាសាស្រ្ត​រូបវ័ន្តបាន​
ដោយខ្លួនឯង​ឡើយ​ ។
	 កិច្ច​ខិត​ខំ​ប្រឹង​ប្រែង​មួយ​ទៀត ​របស់​ សកបទ​​
ដើម្បី​ដាក់​បញ្ចូល​ផែន​ការ​អភិវឌ្ឍន៍​​ធារាសាស្រ្ត ​​ទៅ​ក្នុង​
​ផែន​ការ​អភិវឌ្ឍន៍​ឃុំ សង្កាត់ ក៏​ទទួលបរាជ័យដែរ​ ព្រោះ​
គណៈកម្មការអភិវឌ្ឍន៍ឃុំ សង្កាត់​បានជំទាស់​ ដោយ​
មូលហេតុ​ថា  ការពង្រីក​វិសាលភាព​ស្រោចស្រព​ របស់​​
គម្រោងប្រព័ន្ធ​ធារាសាស្រ្ត ដែលត្រូវ​ប្រើ​ថវិកា​អភិវឌ្ឍន៍​
ឃុំ សង្កាត់​ ​នេះ វាផ្តល់អត្ថប្រយោជន៍​តែចំពោះ​កសិករ​
ណា​ដែល​មាន​ដី​សម្រាប់ធ្វើ​ស្រែ​ប្រាំងតែ​ប៉ុណ្ណោះ ។ 
ប្រជាជន​ភាគ​ច្រើន​ដែលគ្មាន​ដីធ្វើ​ស្រូវ​ប្រាំង គេ​យល់​ថា​
ថវិកាអភិវឌ្ឍន៍​​ឃុំ ​សង្កាត់​ គួរ​ប្រើ​ប្រាស់​សម្រាប់​​
ផល​ប្រយោជន៍​ភាគ​ច្រើន​វិញ ដូចជា​ គំរោង​ផ្លូវលំ​ជនបទ​
ជាដើម ។

រូបទី ២ ក្រាហ្វិកធារទឹកស្ទឹងជ្រៃបាក់

លទ្ធផលរកឃើញ សម្រាប់ការរៀបចំគោល​
នយោបាយ​គ្រប់​គ្រង​ធន​ធាន​ទឹក​​
ប្រព័ន្ធធារាសាស្រ្ត ហុចផលប្រយោជន៍សេដ្ឋកិច្ចតិច ឬ​
ច្រើន វាអាស្រ័យលើគុណភាពនៃ​ប្រព័ន្ធ​ធារាសាស្រ្ត​​
ការ​ផ្តល់​សេវាកម្ម​ស្រោចស្រព​ និង​ការផ្សព្វផ្សាយ​
កសិកម្ម ពោលគឺការ​គ្រប់​គ្រង​​ធន​​ធាន​ទឹក​ក្នុង​​អាង​ស្ទឹង​
ឲ្យ​មាន​ប្រសិទ្ធភាព ។ ការ​សិក្សា​អំពី​​ផលប្រយោជន៍​​​
សេដ្ឋកិច្ច​ន​ៃ​ប្រព័ន្​ធ​​ធារាសាស្ត្រ​នេះ៥ នឹង​មាន​ចេញ​ផ្សាយ​​​
ជា​ឯកសារពិភាក្សាដោយ​ឡែកម​ួយ​ទៀត​​នៃ  កម្ម​វិធី​​​
អភិវឌ្ឍន៍​សមត្ថភាព​ស្រាវជ្រា​វគ្រប់គ្រង​ធនធានទឹក របស​់
វិទ្យាស្ថាន​បណ្តុះបណ្តាល និង ​ស្រាវ​ជ្រាវ​ដើម្បី​​អភិវ​ឌ្ឍន៍​​
កម្ពុជា ។ វិធីសាស្រ្ត​គ្រប់គ្រងធនធានទឹកចំរុះ ដោយមាន​
ការ​ចូល​រួម ត្រូវ​បាន​កំណត់ក្នុងច្បាប់ និង​​គោលនយោបាយ​
ជាតិស្តីពី​ការ​គ្រប់គ្រង​ធន​ធាន​​ទឹក ៃនព្រះរាជាណាចក្រ​
កម្ពុជា ប៉ុន្តែវិធីសាស្រ្ត​នេះ នៅ​មិន​ទាន់​បាន​អនុវត្ត​​
ទូលំទូលាយទេ  ។ ច្បាប់ស្តីពីការគ្រប់គ្រងធនធាន​ទឹក​
នៃ​ព្រះ​រាជា​ណា​ចក្រ​កម្ពុជា​ ដែល​បាន​ដាក់​ឲ្យ​ប្រើប្រាស​់
នៅឆ្នាំ២០០៧ បាន​​ចែង​​ពី​ វិធី​សាស្រ្ត​នៃការគ្រប់គ្រង 
ធនធានទឹកចំរុះ (IWRM - Integrated Water Re-
sources Management) ។ ច្បាប់នេះចែងថា  ទឹក និង​
​ធនធានទឹក ត្រូវគ្រប់គ្រង និង​អភិវឌ្ឍ​ ដោយ​ផ្អែក​លើ​​​
វិធីសាស្រ្ត​គ្​រប់​គ្រង​ធន​ធាន​ទឹក​ចំរុះ និងត្រូវពិចារណាពី 
(ក) គ្រប់​ទិដ្ឋភាព​ទាំងអស់នៃធនធានទឹក (ខ)  ទំនាក់ទំនង​
រវាង​ធនធាន​ទឹក និង​​សមាសភាគ​ដ​ទៃ​ទៀត​នៃ​បរិស្ថាន​
​ធម្មជាតិ និង (គ) តម្រូវការ​ទឹក​សម្រាប់មនុស្ស បរិស្ថាន និង​
វិស័យដទៃទៀត៦ ដើម្បី​ឲ្យ​មាន​និរន្តរភាព និង​
​ប្រសិទ្ធភាព ​។ ច្បាប់នេះ ក៏​បានការ​ពារ​​​ផង​ដែរ​ នូវ​​​
សិទ្ធិ​របស់​​អ្នក​ប្រើ​ប្រាស់​ទឹកនៅ​ខ្សែ​ទឹក​ខាង​ក្រោម (ជំ​ពូក​​
ទី​៣​ និងទី៨) ។ ដើម្បី​អនុវត្ត​ច្បាប់​នេះ ​ត្រូវមាន​​រចនា​
សម្ព័ន្ធ អភិបាលកិច្ចល្អ ដែល​ជួយ​សម្រប​សម្រួល​ឲ្យ​​
​អ្នក​ពាក់ព័ន្ធ​បានធ្វើការរួមគ្នា ក្នុង​ក្របខ័ណ្ឌ​នៃ​ការ​គ្រប់គ្រង​
បើកទូលាយក្នុងអាងស្ទឹង​​ទាំងមូល ជា​ជាង​ការ​គ្រប់​គ្រង​
តាមផ្នែក ។

ការគ្រប់គ្រងអាងស្ទឹងចំរុះដោយមានការចូលរួម
ការ​គ្រប់​គ្រង​អាង​ស្ទឹង​ចំរុះ​ ដោយ​មាន​ការ​ចូល​រួមចំណែកពី​​​
សហគមន ៍(PICM-Participatory Integrated Catchment 
Management) ជា​វិធីសាស្ត្រមួយក្នុងចង្កោមនៃ វិធីសាស្រ្ត​
គ្រប់គ្រងធនធានទឹកចំរុះ (IWRM) ។ វិធីសាស្ត្រនេះ 
មានរាប់​បញ្ចូល​ទាំង ទំនាក់​ទំនង​​នៃលក្ខណៈ​រូបវ័ន្តផ្នែក​
សង្គមសេដ្ឋកិច្ច ​និង ​អ្នក​ប្រើប្រាស់​ទឹក​ទាំង​ឡាយ​​នៅ​ក្នុង​
​អាង​ស្ទឹង​ផង (German et al. 2006) ។ វិធីសាស្ត្រ​នេះ​
បាន​ដាក់បញ្ចូល​អ្នក​ពាក់​ព័ន្ធ​នានា​ រាប់​ទាំង​ ស​ក​ប​ទ ផង​
ឲ្យចូល​រួម​នៅក្នុង​ការ​កំណត់​បញ្ហា​ និង​លើក​ផែន​ការ​​
ដោះ​ស្រាយ​ ចាប់តាំង​ពី​ការ​​រៀប​ចំ​​ដំបូង​ៗ ​ រហូត​ដល់​ការ​
​អនុវត្ត​គំរោង​ ។ ការ​ចូល​រួម​​របស់​សហគមន៍ ​អាចអនុវត្ត​​
បានទាំង​ក្នុង​ការ​ធ្វើ​សេចក្តី​សម្រេច​ចិត្ត​ ការលើកផែន​ការ​​
និង​​ការបែង​ចែក​ទឹក​ ។ ការ​គ្រប់គ្រងធនធានទឹកចំរុះ អាច​
ដំណើរការបាន តាម​រយៈ​ការ​ធ្វើ​ផែន​ការ​ពហុវិស័យ​ ដោយ​
មាន​ការ​ចូល​រួម​ពី​អ្នក​ឯក​ទេស​ ជា​តំណាង​មក​ពី​វិស័យ​
ផ្សេងៗ​ទាក់​ទង​នឹង​​ការ​គ្រប់​គ្រង​ធន​ធាន​ទឹក​ (ឧទាហរណ៍​ 
វិស័យ​កសិកម្ម​ នេសាទ​ រុក្ខា​ប្រមាញ់​ បរិស្ថាន​ និង​​អភិវឌ្ឍន​៍
សង្គម​) ។ រាជរដ្ឋាភិបាល​កម្ពុជា​ អាច​ចាត់​វិធាន​ការ​​
សំខាន់​ៗ ​ដូច​ខាង​ក្រោម​​ ដើម្បី​សម្រេច​សក្តានុពល​ន​ៃ​
ការ​គ្រប់​គ្រង​អាង​ស្ទឹង​ចំរុះ​ ។

១.​ ពង្រឹង​ការ​រៀប​ចំ​អភិបាល​កិច្ច​ល្អ ដើម្បីជំរុញការ​​
ប្រើប្រាស់​​ព័ត៌មាន​​ជលសាស្រ្ត​​ឲ្យ​​មាន​​ប្រសិទ្ធភាព​​ខ្ពស់​ 
-	 បង្កើត​កម្មវិធី​អភិវឌ្ឍន៍ (ស្តារ) ប្រព័ន្ធ​ធារាសាស្រ្ត​

ដោយ​មាន​ការ​ចូល​រួម​ពី​​អ្នក​ពាក់ព័ន្ធ​ទាំងឡាយ ដូចជា​​
ក្រសួង​ធន​ធាន​ទឹក និងឧតុនិយម ​​ក្រ​សួង​​កសិកម្ម​​
រុក្ខា​ប្រ​មាញ់​ និង​នេសាទ​ ក្រ​សួង​បរិស្ថាន​ ក្រ​សួង​
​​មហាផ្ទៃ​ អាជ្ញា​ធរ​ស្រុក​ និង​ខេត្ត​ ក្រុម​ប្រឹក្សា​ឃុំ​​
សង្កាត់​ និងគណៈ​កម្មាធិការ​ជាតិ​/ខេត្ត ដើម្បី​​
វិមជ្ឈការ​ និង​​វិសហមជ្ឈការ​ ក្រ​សួង​សាធារ​ណការ​ និង​​
ដឹក​ជញ្ជូន​ ក្រ​សួង​សុខាភិបាល ក្រសួង​​សេដ្ឋកិច្ច និង​
ហិរញ្ញវត្ថុ​ និង​ សកបទ ។

-	 បង្កើត​គណៈកម្មាធិការ​គ្រប់​គ្រង​អាង​ស្ទឹង ​នៅថ្នាក់​
ខេត្ត ដែល​មាន​តំណាង​មកពីមន្ទីរ​ធន​ធាន​ទឹក និង​
ឧតុនិយម​ ​មន្ទីរ​ពាក់ព័ន្ធ​ អាជ្ញាធរ​ស្រុក​ ក្រុម​ប្រឹក្សា​ឃុំ 
សង្កាត់ និង សកបទ ។៥	 ឯកសារសង្ខេបគោលនយោបាយមួយទៀត ស្តីពីផលប្រយោជន៍​

សេដ្ឋកិច្ចនៃប្រព័ន្ធធារាសាស្រ្ត នឹងបោះពុម្ពផ្សាយនៅដើមឆ្នាំ២០១១ 
ក្នុងក្របខ័ណ្ឌនៃសមាសភាគសេដ្ឋកិច្ចនៃ​កម្មវីធី​អភិវឌ្ឍន៍សមត្ថភាព
ស្រាវជ្រាវគ្រប់គ្រងធនធានទឹក ។

៦	 ច្បាប់ស្តីពី​ ការគ្រប់គ្រងធនធានទឹក នៃព្រះរាជាណាចក្រ​កម្ពុជា 
(២០០៧) មាត្រា ៤ ។

វិទ្យាស្ថានបណ្ដុះបណ្ដាល និង ស្រាវជ្រាវដើម្បីអភិវឌ្ឍន៍កម្ពុជា

 អគារលេខ ៥៦ ផ្លូវ៣១៥ ទួលគោក
 ​ប្រអប់សំបុត្រលេខ៦២២ ភ្នំពេញ កម្ពុជា​ 
 (៨៥៥-២៣) ៨៨១-៣៨៤, ៨៨១-៧០១, ៨៨១-៩១៦, ៨៨៣-៦០៣, ០១២ ៨៦៧ ២៧៨ 
 (៨៥៥-២៣) ៨៨០-៧៣៤
e-mail: cdri@cdri.org.kh
Website: http://www.cdri.org.kh

-	 កំណត់ឲ្យ សកបទ មានតួនាទី​ចូល​រួមចំណែក​ក្នុង​
ដំណើការ​សម្រេចចិត្ត​បែង​ចែក​ទឹក​ក្នុង​អាង​ស្ទឹង ។

-	 បង្កើន​ជំនួយ​គាំទ្រ​បច្ចេកទេស​ និង​ហិរញ្ញវត្ថុ​ដល់​មន្ទីរ​
ធន​ធាន​ទឹក និង សកបទ ។

២.​ សម្រប​សម្រួល​ការ​​ចូល​រួមរបស់​សហគមន៍​ 
និងបង្កើនចំណេះ​ដឹង​​​ស្តីពី​ដំណើរការ​ផ្នែកជលសាស្រ្ត
ពង្រឹង​ជំនាញ​គ្រប់គ្រង​ដល់ សកបទ អ្នក​ស្រាវជ្រាវ​ មន្ត្រ​ី
មន្ទីរក្រសួងរដ្ឋ តាមការ​បណ្តុះ​បណ្តាល​ភ្ជាប់​នឹង​ការងារ​
ការ​បណ្តុះ​បណ្តាល​​ក្នុងក្របខ័ណ្ឌសាកលវិទ្យាល័យ និង
ការចូលរួមក្នុងគំរោងស្រាវជ្រាវ​ ដោយសហការ​ជាមួយ​​
ស្ថាប័ន​សិក្សា​ជាតិ​ ក្នុងតំបន់ និង​អន្តរជាតិ​ ។

៣. ធ្វើ​ឲ្យ​ទិន្នន័យ​ជលសាស្រ្តបាន​ប្រសើរ​ឡើង​ និងកែលំអ​​
ហេដ្ឋា​រចនា​សម្ព័ន្ធ​ធារាសាស្រ្ត​រូបវ័ន្ត
-	 បន្ត​ប្រមូល​ទិន្នន័យ​ឧតុនិយម​ និងជលសាស្ត្រ​សម្រាប់​​

ការវិភាគ​ធារ​ទឹក​ និងការ​ធ្វើ​ផែនការ​ស្តា​រហេដ្ឋារ​ចនា​
សម្ព័ន្ធ​ធារាសាស្រ្ត​រូបវ័ន្ត ។

-	 បង្កើត​ម៉ូដែល​វិភាគ​តុល្យភាព​ទឹក​នៅ​អាង​ស្ទឹង​ជ្រៃបាក់ 
ដើម្បី​ជួយ​ទ្រទ្រង់​ដល់​ការ​ធ្វើ​ផែនការ​គ្រប់គ្រងអាង​ស្ទឹង​ 
និងការ​សម្រេចចិត្ត​​បែង​ចែក​ទឹក​ឲ្យមានសមធម៌ ជួយ 
បង្កើននិរន្តរភាពនៃការអភិវឌ្ឍធារាសាស្រ្ត ។

-	 ចងក្រង​វិធីសាស្ត្រល្អៗ​ ដែល​បាន​ពី​ការ​ស្រាវជ្រាវ​នេះ​
សម្រាប់​​យក​ទៅ​ប្រើប្រាស់​ ក្នុងការ​​​ដោះស្រាយ​បញ្ហា​​
ស្រដៀង​ៗ គ្នា​ នៅអាង​ស្ទឹង​ផ្សេង​ទៀតក្នុង​ប្រ​ទេស​
កម្ពុជា​ ។

-	ស្តា រ ​ហេដ្ឋា​រចនាសម្ព័ន្ធ​ធារាសាស្ត្រ​រូបវ័ន្តឡើង​វិញ​ និង​
​តាម​ការ​ជាក់​ស្តែង​ កសាង​សំណង់​ថ្មី​ ដើម្បី​បង្កើន​
សមត្ថភាព​ផ្គត់ផ្គង់ទឹក​សម្រាប់​ស្រោច​ស្រព ។

